
Juda
yombomane
kalia-ingi senga
senga kolea-awili
Jerusalleme ongo
akuna sukundu_ Pulu
Yemone onhonga
anda-kolepalima Naa Topa We
Omba Purumu mele
pilieringi walema aku
kalia-ingimu wendo
ombando wale se-pakara we pepili
Yesusi LLasirasi molorumu
kolea-kanga Betani purumu.




Kanu yemo
yu u kolorumu
ono seringi kinia
pe Yesusini
"Wendo ou.” nirimu
kinia yu lomboropa
wendo orumu. Kanu-kinia
LLasirasi kemulu Mariane
wambola ‘sipaikenate’ nili
mingi se lipa Yesusi
molorumuna memba orumu.
Kanu wambolamo yunga mingi
senga umbunamo apo llita mele,
kanumu kou-mone paa awili sepa purumu.




Lipa memba
ombale
hirimumuni,
Yesusinga
kimbutolonga ape
kandondopale Maria
yunga penge-lapisamo lipa
kimbutolo kulu tondorumu.
Ulkana sukundu
wambolamo muna paa
awili sepa torumu.




Kanu-kinia Yesusi yu lombili andoli, ye rurepo
akumanga ye se, Judasi Isikeriote, 'Pulu Yemo popo
tondoringi ye awilimane Yesusi ka
singi aulkamo yuni akisindambo.
nimba ono moloringina
pumba, sembd mele nimba
sirimu.




Yuni sembad mele nirimu kinia pilkuli ono konopu
awili-seko siku "Nu kou-mone se simuld.” ningu, ningu
panjeringi. Kanu-kinia yu Yesusi

ono lipa simba mele aulkamo
koropa molorumu.




Kanu-kinia lombili andolima pungu
Yesusini hirimu mele se-punguli
hiringimuni, Pulu Yemone ononga
anda-kolepalima Naa Topa We
Omba Purumu mele pilingi kongi
sipisipi walo hongemo seko wamoko
taltoringi. Ono kere-langi nongo
molangi Yesusini berete se lipa Pulu
Yemo-kinia "Ange." nimba
ambolopa peke
lepa yu lombili
andolima sipa
nimbale: "Imu
nanga kangimu ono
liku nangi.” nirimu.




Pe no-waene-kapo se lipale Pulu
Yemo-kinia "Ange." nimba ono
sipa nimbale: "I no-waenemo, ono
pali liku nangi. I no-waene, sikirumu
nanga mememo. Pulu Yemone yu
kinia yunga yomboma kinia molonge
mele, ungu se nimba panjipa mi
lierimu kanu ungumu ‘Kamu wendo
omba pepili. nimbu "Yombo
awisilinga
ulu-pulu-kirima
kamu mania
pupili.”




"Pulu Yemone kelepa naa
kanopa, siye kolopili." nimbu
nanga mememo ondondopole
kolombo_ aku mememo imu.
Akumu ono pali liku nangi."




Nimbale, Yesusini lombili andoli ye Pitando nimbale:
"Saimono, pilie! Kurumanga nokoli, Setenene Pulu
Yemondo mawa sepa nimbale: "Ono seko kinjinginje
manda manjipu kondi topo kanambo.” nirimu kinia
Pulu Yemone "Manda.” nirimu. Aku-sipa na-kolo
Saimono, nane Pulu Yemo kinia ungu nimbu nunga
mawa sendepo nimbuli:
"Setene yuni hu aku
semba kinia Pita
yuni ha haa
mundupa kelepa
na pilipa
molopili.”
nindu.




Saimono, Setene kanga-kolte pilku na munduku
kelkole, pe konopu topele toko na kelko kuru
mondoko molkole ninimuni, genalima konopu tondolo
mundundou.” nirimu. Aku-sipa na-kolo Pitane nimbale:
"Ye-Awilimu, nane nu pe siye kolopo kowa lepo pumbd
ningu nikinuye? Manda mélo. Olto pea "Ka siemili.”
ningi liemu peangala.
Molo olto pea "Topo
kondamili." ningi
liemu unguri malo.
Pea kolambili."
nirimu.




Yesusini Pitando nimbale: "Pita, nane nundu i-sipu
nimbu sikirumu: "Kinid kera gulta u ko naa topili nuni

pipili kolkole wale yopoko nando kolo toko "Yu nawe?
Na naa kanolio.” nini."” nikiru." nirimu.




Kanu-kinia Yesusi kinia yu
lombili andoli yema kinia
kolea ‘Gesemani’ nilina
puringi. Akuna puringi,
kinia yuni onondo
nimbale: "Na anju pumbu
Pulu Yemo kinia ungu
ni-pukuru kene ono ya
molaa.” nirimu.




"Nanga Tata, nuni
uluma pali manda
seleno kene na mindili
noli no-mingina no
nombdmo ‘Naa nambo.
nieni. Aku-sipa na-kolo
‘Nane sepole hanu
konopu simbd." konopu
lekero mele naa
sambo. Nuni kanoko
peanga pilieni ulumu
mindi sambo.” nirimu.




Kanu-kinia Judasini Yesusi akuna pea alieli pumbu
molemolo-na yu akuna molomba." konopu lepale, akuna
orumu. Yu ami-ye talape se kinia Pulu Yemo

popo tondoringi ye awilima kinia Parisi

yema kinia kanu yemane liku

mundoringi ele-ye mare kinia

akuna memba orumu. Ono kiya

kandoko mengo,

sepe-llamema kandoko

mengo, opa seringi mélema

mengo oringi.



ohonga ye sene Yyunga lu koyamo lipa ambolopale , Pulu
Yemo popo tondoringi ye awili olandopamonga
kendemande-ye senga komumu topa laka

lierimu kinia komumu omba mania purumu.

Aku serimu kanopale Yesusini yundu

himbale: “"Kinia manda, keliee!"

nimbale torumu yemonga

komumu lipa ambolopa

tambu sinderimu.



Kanu-kinia onone Yesusi ka sikuli Pulu Yemo popo
tondoringi ye awili olandopamonga ulkana sukundu
mengo puringi. Yesusi mengo puringi kinia Pita
lombili akilepa taka lepa

purumu. Yesusi mengo

oringi ulka kanumunga

ulka gilipa makapu

serimu, sukundu we

lierimuna sepe A

kalko pilku
moloringina Pita
pumba ono
kinia

molorumu.




Pulu Yemo popo
tondoringi ye awili
olandopamonga
kendemande-ye se,
kanu yemo kinia Pitane
komu kari lierimu yemo

kinia pulu lierimu kanumuni

Pitando nimbale: "Nu ne yemo ﬁ
kinia unju ollipi kalia lemé —
koleana pea molongili kanondu \

kanumu sikaye?" nirimu.




Pitane kelepa wale

yopoko-sipa "Mdlo."
nirimu kinia kera-gulta ¢
ko pulu polopa torumu.

Pilipale 'Ama, paa sepo
kinjendu lepomo. ‘Paa naa
sembd.’ konopu lierindu

mele sika sendu.” nimba S
pilipale, pena pumba kola —
paa awili-sepa serimu. \




Aku ninguli Juda yombomanga ye
awilima pali ono ola gilku Yesusi liku
mengo pungu Romo gapomano ye
nokoli, Paillate molorumuna mengo
pungu kote senderingi. Ono aku siku
niringi kinia pilipale
Paillatene Yesusinga
kotemo, yu mangilipa
pilipa nimbale: "Nu Juda

Yesusini pundu topa nimbale: "Sika
nikinu. Akumu na.” nirimu. Paillatene
'Yesusi we pupili." nimbale onondo c
ungu se pea hirimu-na-kolo onone
yundu wale awisili tondolo munduku
ninguli: "Yu kolopili
unju-perana uku toko
panjeil” ningu moloringi.

Kanu-kinia Paillatene kamu nimbale:
"Manda, 'Unju-perana kolopili." ningu
mengo pungu unju-perana uku toko
panji-paa.” nirimu. Paillatene aku sipa
nirimu kinia Romo ami yemane yu
ambolko liku mengo punguli yu
unju-pera se siringi, akumu yu yuyu
memba Jerusalleme ultu purumu.



Yesusi unju-pera siringimu memba
pupili ono Jerusalleme munduku kelko
'Kolea Penge Bele' nilina mengo puringi.
(‘Kolea Penge Bele' kanumundu Juda
yombomanga unguna ‘Golkota’ niringi.)




Aku koleana Yesusi unju- perana olauku \/

toko panjeringi. Ye talo pea unju-pera

talonga uku toko panjikuli, se

ekendonga anjiku se /
ekendonga anjiku / ” ~

%
Yesusi Q e ";
suku-singina b p=
anjeringi. ’ )

—

Yesusi unju-perana ola we pepili awi-tangoli ena
tuwellepo killoko serimu kinia kolea pali simbulu
topale pe ipupini ena tere killoko kinia ena kelepa
topa kolea tangorumu. Ulu-awili se

waltikele wendo orumula.




Pulu Yemo popo toko kaloringi, ulka-tembele
Jerusalleme sukundu gilierimu akuna sukundu Pulu
Yemo molorumu, suluminia paa kake sélimunga
kerepuluna 'Yomboma sukundu naa

pangi. ningu u alieli

mulu-maminia awili sene pipi

siku panjeringi gilierimu.



Kanu mulu-maminiamo awi-suku-singina ola torumu.
Yesusini ungu se tondolo mundupa nimbale:

“Tata, nanga minimu 'Nu molenona opili." nimbu nu
sikiru." nirimu. Aku

nimbale yu kolorumu.




Arimatia taono ye Josepo, yu Juda
yombomanga kanjollo ye awili se
molopa, yu kepe ‘Pulu Yemo
ye nhokoli kingimu molopa
olio nokomba walemo
wendo opili." nimba
nokopa molorumu
yemo.

Yu omba pipili naa
kolopa .Romo-gapomano
ye nokoli Paillate
molorumuna sumbi sipa
pumba "Yesusinga
onomo na si." nimba

mawa serimu.



Paillatene "Manda.” nirimu
kinia, Josepo pumba
mulu-maminia se topo topa
lipa 6nomo mania lipa,
mulumuni okopale
kou-kande se u akuku

taltoringi pumba taltorumu.
kou-kandemonga Taltopale kou-kande
sukundu memba kere-puluna
kou awili se
perele-marele
memba omba pipi
sirimu.




Kanu-kinia,, 'Opali koro molomolo,
wale Sambatemo.’ ningu
pilkuli, kinia-mele,
mélema undu-undu
siringi kanu walemo
pora nirimu Kinia
opalikundu Pulu
Yemo popo
tondoringi ye . . .

... awilima kinia, Parisi yema kiniga,
ono Romo gapomano ye hokoli

Paillate molorumuna e <

pungu liku maku toko '@ Q"

gilku ninguli: ’ [
“Ye-Awilimu, ye (] |
kanumu u naa /’ ) “
kolopa we (S

molopale . . ."

"...yombomane 'Sika. hingu

kuru mondonge unguma kolo

topa nirimu kanu yemo A
yu “Kolopole wale '%
yopoko omba pumbd %
kinia lomboropo ola /A

molombo."" /’

“nirimu olio pilierimulu kene
_nuni ami-yemando, “Kanu
yemo _oleanga, ono sengi
kou-kandemo wale
yopoko paa mimi

siku nokaal!" nieni."

Aku nirimu Kkinia, pilkuli ami-ye mare
liku mengo pungu, yombo
ono-kou-kandemo pipi
siringi koumu pala seko
pele leko ononga
imbimu akuna
toko mondokole,
"Ami-yema akuna
nokoko molangi.”
hingu

.ono puringt,.



Koro moloringi, wale Sambatemo
pora nimba, ononga pulu-pulu
kongono walemo wendo
ombdndo kolea
tangombando muni
lierimu kinia
Makatalla taono
ambo Maria kinia, pungu Yesusinga,
Maria se kinia, onomo taltoringi
kou-kandena
onomo, kanongele
puringili.




Ye-Awilimunga mulu-koleana angello
se mania orumu kinia ma jimi-jimi
paa tondolo sepa serimu.
Angellomone omba
kou-kandena pumba
kou-kande
kerepulumu

pipi siringi koumu
wendo lipa

perele-marele
memba pumba
taltopa akuna
ola molorumu.




Yesusi 6no-kolea nokoringi
ami-yema angellomo kanoko paa
mini-wale munduku
pungu-pungu hinguli yombo
kololimane ungu naa
hingu ungu se haa
selemele mele ono
aku siku unguri

naa seko

we moloringi.



Angellomone ambotolondo nimbale:
"Pipili naa kolale. Yesusi ‘Kolopili.
ningu talko unju-perana uku
toko panjeringi kanu yemo
kanongele okombele na
pilkiru. Yu ya naa

lé

lemo.”

Kolopole wale yopoko- supamonga
Iombor'opo ola molombo.”

nirimu aku mele semu. Onomo
u lierimu koleamo ongo
kanale."



_Angellomo aku sipa omba mona molopale
nirimu mele, kanoko pilkuli ambotolo
pipili kolko kamelé paa akoko, aku
sipa konopu talo pepili lisiku

pungu yunga lombili andolima

ningu singili puringili.

Lisiku pungili puringili kinia
Yesusi lipa sinjipa olo aulkana
kanopa lipale "Okombeleye?"
nirimu. Kanu-kinia olone yunga
kimbukundu pungu kangulku yu
kape nhingu imbi ambolko paka
tondoringili.




-

Pe walte lombili andoli rureponga yopoko kere-langi
nongo moloringina Yesusi omba mona molopale
nirimumuni, ono iri fopa nimbale: "Onone na
‘Lomboropa ola molomu.” ningu kuru naa mondoko, na
konde molondu mele yombo marene kanokole ono
ningu singi kinia 'Kolo tokomele. Aku paa naa semu,
manda haa sembd.’ ningu pilku kuru naa mondongi,
akumu nambi semu-na aku siku karaye seko ningu
pilku kuru naa mondongiye?“ nirimu.







Pulu Yemone mana-yomboma konopu
paa awili sepa mondopale yunga Malo
selumu mindi molorumu-na-kolo yu
_mana-yomboma, sirimu. 'Yombomane
yu-mele-mele "Yu sika Pulu
Yemone sipa mundorumu,
olio lipa . . .




... tapondopa nokopa kondoli yemo .
ningu yu kuru mondoko molonge
yomboma mindili nongo molko kinjingi
koleana naa pungu, alieli molko
kondoko mindi pangi.
nimba yunga Malo sirimu.




Romans 3:23 Yombomane pali ulu-pulu-kirima seringi,
selemele. Yombomane pali Pulu Yemone kanopa peanga
pilielemo uluma naa selemelemonga molko kondonge mele
himba panjerimumu manda naa lingi.

Romans 6:23 Ulu-pulu-kirimuni yunga kongonomo
sendelemele yomboma méle kalolemo. Méle kalolemo
akumu ono kolkole molko kinjiku mindi pungi aulkamo

silimd. Aku-sipa na-kolo olio Karasi Yesusi olionga

Ye-Awilimu yu pea seluna konopu seluna pupili molemolo
kinia Pulu Yemone olio mélse we silimd. Karasi
Yesusi-mambele Pulu Yemone méle we silimd akumu olio
kamu konde peanga sepo molopo mindi
pumuld aulkamo silimd.




Hebrews 9:27 Yomboma pali ya mana waltikele mindi
kolkole pe kote sendepa pilimba koleana pungi ulu-pulumu
pelemo. Aku ulu-pulumu paa sika pelemo mele ulu-pulu se
lupa paa peleméla. Akumu i-sipa: Karasini waltikele mindi

"Yombo awisilinga ulu-pulu-kirima omba mania pupili.
nimba yu yuyu ‘Waltikele tangi.’ nirimu. Pe wale talo-sipa

kelepa ombad-na-kolo 'Yombomanga ulu-pulu-kirima nane
lipu membo kelepo kolondambo.' nimba naa ombd. "Yu
ombd."” ningu nokoko molemele yomboma ‘Ulu-pulu-kiri

pelemo koleamo paa kamu munduku kelko kolea paa

peangana pungu molko kondoko mindi pangi.' himba ono
limbando omba. Ulu-pulumu aku sipa pelemo. Yomboma

kinia kolkole pe kote sendemba koleana pungi akumu paa

sika mele, aku sipa Karasi u olionga himba senderimu pe

omba semba mele akumu paa sikala.




Ephesians 2:8,9 Karasi molopa ononga nimba senderimu
mele, 'Sika’ ningu kuru mondoringimunga Pulu Yemonga

we kondo kololimuni ono lipa tapondopa mindili nolemola

aulkana wendo lipa yu-kinia pea molko kondonge aulkana
lipa mondorumu. Aku ulumu ono onono naa seringi, Pulu

Yemone ono we sirimu. Aku ulumu onone kongono
seringimunga mele kalélimu naa liltingi. Akumunga i
ulumu limd yombo sene ‘Nanga kongono sendumunga i
ulumu likiru." nimba, yunga imbi yuyu manda ambolopa
paka naa tomba.




Romans 10:9,10 Onone sumbi siku "Yesusi yu nanga,
Ye-Awilimu." ningu siku, ononga konopumanga Yu
kolorumu kinia Pulu Yemone yu éno-koleana topa

makisinderimu.’ ningu kuru mondonge kinia Pulu Yemone
lipa tapondopa ono mindili nolemola aulkana wendo lipa,
yu-kinia pea molko kondonge aulkana lipa mondomba.
g Konopumane Yesusi sika hanga himba kolondorumu kinia g
Pulu Yemone sika yu topa makisinderimu. Yu nanga
Ye-Awilimu.' ningu, kuru mondolemele yomboma aku siku
kuru mondolemelemonga Pulu Yemone ono kanopale,
ononga ulu-pulu-kirima siye kolopa ono ‘'yombo sumbi
nilima." nimba we kanolemo. Konopumane ningu pilku kuru
mondolemele mele "Yomboma piliangi." hingu keremane
™ ningu silimilimunga Pulu Yemone ono lipa tapondopa mindili i
nolemold aulkana wendo lipa yu-kinia molko kondonge
aulkana lipa mondolemo.




John 3:16,17 "Pulu Yemone mana-yomboma konopu paa
awili sepa mondopale yunga Malo selumu mindi
molorumu-na-kolo yu Amana-yomboma, sirimu.

"Yombomane yu-mele-mele "Yu sika Pulu Yemone sipa

mundorumu, olio lipa fapondopa nokopa kondoli yemo .’

ningu yu kuru mondoko molonge yomboma mindili hongo
molko kinjingi koleana naa pungu, alieli molko kondoko
mindi pangi.' nimba yunga Malo sirimu. "Pulu Yemone

Malondo "Nuni mana-yomboma kote pilku ono ka-ulkana

liku mundani pu.” ni naa nirimu. ‘Nanga kangomo ono lipa

tapondopa mindili nolemola aulkana wendo lipa na-kinia
molko kondonge aulkana lipa mondopili." nimba yuni
Malondo "Ma-koleana mania pu.” nimba
yu lipa mundorumu.




1 John 5:11-13 Pulu Yemone nimba silimd ungumu i-sipa:
Pulu Yemone olio alieli konde molopo mindi pumuld
ulu-pulumu sirimu. Kanu molopa mindi puli ulu-pulumu
yunga Malo-kinia pelemo. Pulu Yemonga Malo-kinia kopu
seko molemele yomboma aku konde molemele molonge
ulu-pulumu Pulu Yemone sirimu kanumu, ono-kinia
pelemo. Pulu Yemonga Malo-kinia kopu seko naa
molemele yomboma aku konde mololi ulu-pulumu
ono-kinia naa pelemo. Akumu Pulu Yemone nimba silimd
ungumu. Ono Pulu Yemonga Malonga imbi pilku yu
molemo mele 'Sika.’ ningu kuru mondolemele yomboma
‘ono 'Alieli molko mindi pungi ulu-pulumu sika ono-kinia
pelemo.’ ningu tondolo munduku piliangi." nimbu i pepdmo
ono topo sikiru.

